
Učešće Agencije na Kursu osnova odnosa s javnošću

Šef Odjeljenja za podršku Agencije za forenzička ispitivanja i vještačenja, Sanja Pržulj, 
učestvovala je na Kursu osnova odnosa s javnošću koji je Ministarstvo sigurnosti Bosne i 
Hercegovine organizovalo u saradnji sa NATO HQ Sarajevo.

Obuka je održana u hotelu Monti na Igmanu, od 17. do 21. novembra 2025. godine, a okupila 
je 16 komunikatora i službenika za odnose s javnošću iz Ministarstva sigurnosti BiH i institucija 
u njegovom sastavu. Cilj obuke bio je unapređenje koordinacije i jačanje kapaciteta u oblasti 
javnog komuniciranja.

Program je obuhvatio ključne teme: osnove odnosa s javnošću, društvene mreže i njihove 
politike, razumijevanje platformi i publika, krizno komuniciranje, tehnike intervjua, suzbijanje 
dezinformacija, izgradnju kredibiliteta, praćenje medija te analizu društvenih mreža. Učesnici 
su kroz studije slučaja i timski rad prolazili praktične scenarije, uključujući simulacije kampanja 
na društvenim mrežama.


